
Cyfrifo Cyfraniad a Throthwy’r Elw  
Dull ac Enghraifft a Weithiwyd

Cyfrifo Trothwy’r Elw – Dull Fformiwla

Trothwy’r elw yw’r pwynt pan na fydd busnes yn gwneud elw na cholled. Ar ddiagram trothwy’r elw, mae 
trothwy’r elw yn cael ei dangos yn y croestoriad ble mae Cyfanswm Refeniw yn hafal â Chyfanswm Costau. 

Y fformiwla ar gyfer cyfrifo’r nifer o unedau ar gyfer adennill costau yw: 

Gelwir pris gwerthu fesul uned minws cost newidiol fesul uned hefyd yn “cyfraniad fesul uned”. 

Mae hyn oherwydd bod unrhyw wahaniaeth cadarnhaol rhwng y pris gwerthu fesul uned a’r gost newidiol 
fesul uned yn ‘cyfrannu’ at dalu’r costau sefydlog. Unwaith y bydd yr holl gostau sefydlog wedi’u talu gan 
y cyfraniad, mae busnes wedi adennill costau. Mae hyn oherwydd fod yr holl gostau (sefydlog a newidiol) 
wedi’u talu. 

Gadewch i ni ystyried enghraifft: 
Mae Naveed yn lanhawr ffenestri. Mae wedi cyfrifo mai ei gostau sefydlog blynyddol yw £15 000. Mae 
Naveed yn codi £8 ar gyfartaledd ar bob tŷ am lanhau eu ffenestri. Ei gostau newidiol yw £2 fesul tŷ (ac 
eithrio dŵr, glanedydd a phetrol).  

Cyfrifir y nifer o dai sydd angen i Naveed lanhau eu ffenestri er mwyn adennill costau fel hyn: 

 

                                

Felly, mae angen i Naveed lanhau ffenestri 2 500 o dai er mwyn adennill costau (h.y. talu ei holl gostau cyn 
gwneud elw). 

Y cyfraniad am lanhau ffenestri pob tŷ yw £6 (£8 - £2). Mae hyn yn golygu bod £6 o bob tŷ’n mynd at dalu’r 
costau sefydlog, sef £15 000. 

Felly, ar dŷ 2 501, bydd Naveed yn gwneud elw o £6, gan fod yr holl gostau wedi’u talu drwy lanhau ffenestri’r 
2 500 tŷ cyntaf. 

Costau Sefydlog 
Pris Gwerthu Fesul Uned - Cost Newidiol Fesul Uned

 Costau sefydlog (£15 000)
= 2 500 tŷ

Pris Gwerthu Fesul Uned (£8) – Cost Newidiol Fesul Uned (£2)

Cyfrifo Trothwy’r Elw - Dull Siart 
Gellir dynodi pwynt trothwy’r elw hefyd drwy lunio a chwblhau diagram adennill costau. Bydd y pwyntiau 
isod yn eich harwain drwy’r broses gan ddefnyddio’r un wybodaeth (uchod) ym musnes glanhau ffenestri 
Naveed i ddangos hyn. Y nifer o dai mae Naveed yn glanhau eu ffenestri ar hyn o bryd yw 5 000 y flwyddyn. 

1. Caiff yr echelin X ei labelu ‘Refeniw / Costau (£)’   

2. Caiff yr echelin Y ei labelu ‘Nifer (unedau)’ 

3. Tynnir y llinell costau sefydlog.

a. Gan nad yw’r costau sefydlog yn newid gyda’r lefel o allbwn, bydd y llinell sefydlog yn llinell 
lorweddol ar farc £15 000 ar yr echelin X

4. Tynnir y llinell costau newidiol.

a. Tynnir y llinell costau newidiol o sero oherwydd pe na bai Naveed yn glanhau unrhyw 
ffenestri, ni fyddai ganddo unrhyw gostau newidiol oherwydd mae costau newidiol yn 
amrywio’n uniongyrchol gydag allbwn

b. Mae’r allbwn cyfredol, sef 5 000 yn ganllaw i dynnu’r llinell costau newidiol. Gan fod y costau 
newidiol fesul uned yn £2, mae hyn yn golygu ar gyfer 5 000 dai, bod Naveed yn wynebu 
cyfanswm o £10 000 o gostau newidiol (5 000 x £2). Gellir estyn y llinell y tu hwnt i’r pwynt 
hwn fel llinell syth, gan fod costau newidiol yn gyfrannol i’r allbwn.  

5. Tynnir y llinell cyfanswm costau.  

a. Y cyfanswm costau yw swm y costau sefydlog a’r costau newidiol.

b. Ar allbwn o sero, bydd cyfanswm y costau’n cyfateb i’r costau sefydlog, gan nad oes unrhyw 
gostau newidiol. Felly, bydd y llinell cyfanswm costau’n dechrau ar y llinell costau sefydlog ar 
sero allbwn. 

c. Unwaith eto, gellir defnyddio’r canllaw o 5 000 o unedau i gyfrifo cyfanswm y costau ar y lefel 
hon: ychwanegir y costau sefydlog, sef £15 000 at y cyfanswm costau newidiol, sef £10 000 i roi 
cyfanswm costau o £25 000 ar gyfer allbwn o 5 000 o unedau. Yna tynnir y llinell cyfanswm 
costau o’r llinell costau sefydlog hyd at y farchnad £25 000 ar allbwn o 5 000 o unedau. 

6. Tynnir y llinell cyfanswm refeniw. 

a. Tynnir y llinell cyfanswm refeniw o sero oherwydd pe na bai Naveed yn glanhau unrhyw 
ffenestri, ni fyddai’n ennill unrhyw refeniw.  

b. Mae’r allbwn cyfredol, sef 5 000 yn ganllaw i dynnu’r llinell cyfanswm refeniw. Gan fod refeniw 
pob tŷ yn £8, mae hyn yn golygu ar gyfer 5 000 dai, bod Naveed yn ennill cyfanswm o £40 000 
o refeniw (5 000 x £8). Gellir estyn y llinell y tu hwnt i’r pwynt hwn fel llinell syth, gan fod 
refeniw gwerthiant yn gyfrannol i’r allbwn. 

7. Er mwyn dynodi pwynt trothwy’r elw mewn unedau, nodwch ble mae’r llinell Cyfanswm 
Costau’n croesi’r llinell Cyfanswm Refeniw. Dyma’r pwynt ble mae Cyfanswm y costau’n cyfateb 
i’r Cyfanswm Refeniw. Tynnwch linell fertigol doredig o’r pwynt hwn at yr echelin X. Y pwynt 
ble mae’r llinell doredig yn cwrdd â’r echelin X yw’r nifer o unedau sy’n adennill costau. Fel y 
gwelwch o’r siart, y nifer hwn yw 2 500 o unedau (neu o dai yn yr achos hwn) ac mae’r un nifer ag 
a gyfrifwyd gyda’r dull fformiwla yn gynharach. 

Cyfrifo trothwy’r elw - dull siart.

Cwestiwn 1 
Mae Rachael Thornton yn therapydd tylino yn East Anglia. Mae’r wybodaeth ganlynol ar gael am fusnes 
Rachel. 

Costau Sefydlog y flwyddyn (gan gynnwys rhent)     £10 000 
Costau newidiol fesul sesiwn dylino (gan gynnwys olewau hanfodol)  £10
Nifer o sesiynau therapi tylino y llynedd      400
Pris fesul sesiwn dylino 60 munud      £50 

a) Defnyddiwch y fformiwla adennill costau  a’r wybodaeth uchod i gyfrifo faint o sesiynau therapi tylino 60 
munud sydd angen i Rachel eu cwblhau i adennill costau. 

b) Lluniwch siart adennill costau  gyda’r wybodaeth uchod i gyfrifo faint o sesiynau therapi tylino 60 
munud sydd angen i Rachel eu cwblhau i adennill costau. 

Cwestiwn 2a
Mae cwmni crysau-t Teeny Tiny yn gwerthu crysau-t i blant ar brisiau gostyngol. Mae’r perchennog, Trish 
Thomas, yn ymfalchïo bod y crysau-t mae’n eu gwerthu’n fforddiadwy, gyda phob un yn costio £10. Mae gan 
Trish gostau sefydlog o £120 000 y flwyddyn. Cost pob crys-t ar gyfartaledd yw £4 ac mae gan Trish gostau 
newidiol eraill o £1 fesul uned. Nod Trish yw gwerthu 30 000 dros y 12 mis nesaf, yn seiliedig ar werthiant 
mewn blynyddoedd blaenorol. 

a) Defnyddiwch y fformiwla adennill costau a’r wybodaeth uchod i gyfrifo faint o grysau-t sydd angen i 
Trish eu gwerthu i adennill costau. 

b) Lluniwch siart adennill costau  gyda’r wybodaeth uchod i gyfrifo faint o grysau-t sydd angen i Trish eu 
gwerthu i adennill costau. 

Cwestiwn 2b
Mae Trish yn pryderu am gystadleuaeth gynyddol gan fanwerthwyr dillad eraill sy’n cynnig prisiau isel yn 
debyg i’w rhai hi. Mae Trish yn ystyried gostwng ei phris gwerthu i £9 fesul crys-t. Er mwyn gallu fforddio 
gwneud hyn, mae hi wedi negodi gostyngiad o 10% gyda’i chyflenwr am y crysau-t mae hi’n eu prynu 
ganddyn nhw. Mae costau newidiol eraill o £1 fesul uned a chostau sefydlog o £120 000 yn parhau yr un fath. 

a) Defnyddiwch y fformiwla adennill costau a’r wybodaeth newydd uchod i gyfrifo faint o grysau-t sydd 
angen i Trish eu gwerthu i adennill costau (talgrynnwch yr ateb i fyny at y rhif cyfan agosaf).

b) Cyfrifwch y gwahaniaeth yn y nifer o grysau-t sydd angen i Trish eu gwerthu i adennill costau rhwng 
pwynt trothwy’r elw gwreiddiol (yn rhan 2a) a phwynt trothwy’r elw newydd a gyfrifir yn 2b. 

c) Beth sydd wedi digwydd i’r nifer o grysau-t sydd angen i Trish eu gwerthu os yw’n penderfynu gwerthu’r 
crysau-t am £9 yn hytrach na £10?

Atebion
Cwestiwn 1 
a) 250 o sesiynau
b) 

Cwestiwn 2a
a) 24 000 o grysau-t 
b)

Cwestiwn 2b
a) £120 000 / [(£9 – (0.9 x £4) - £1) = 27 273 273 (i’r rhif cyfan agosaf)] 
b) 3 273  o grysau-t 
c) Cynyddwyd  

